
Azlarova M.M. 

TDIU, “Menejment” kafedrasi kata o`qituvchsi 

 

MAMLAKAT ISTEʼMOL BOZORINI OZIQ-OVQAT TOVARLARI 

BILAN TOʼLDIRISHNING MARKETING ASOSLARI 

 

Аnnotatsiya: Maqolada istʼemol tovarlari bozori va uning asosiy xususiyatlari, 

rivojlanish omillari oʼrganilgan. Mamlakat isteʼmol tovarlari bozori marketingini 

nazariy asoslari tahlil qilingan. 

Kalit soʼzlar: isteʼmol tovari, isteʼmol tovarlari bozori, raqobat, konʼyunktura, oziq-ovqat, 

nooziq-ovqat, aholi daromadlari, isteʼmol xarajatlar, chakana savdo, marketing. 

 

Jamiyat hayoti uchun zarur mahsulotlarga boʼlgan talabni qondirish har qanday 

davlat uchun muhim masala va aholi farovonligining asosi hisoblanadi. Shu bois 

isteʼmol tovarlari bozorini shakllantirish va uning rivojlanishi boʼyicha muammolarga 

jiddiy yondashuv talab etiladi.Isteʼmol tovarlari bozori – aholining shaxsiy 

ehtiyojlarini qondiruvchi va hayot kechirish uchun xarid qilinuvchi asosiy va zarur 

boʼlgan mahsulotlarni oldisotdi munosabatlari majmuini oʼz ichiga oladi. Isteʼmol 

tovarlari bozori - oʼz navbatida juda koʼplab maxsus bozorlarga boʼlib ham oʼrganiladi: 

oziq-ovqat, kiyim - kechak, xoʼjalik, madaniy mollar va boshqalar. Isteʼmol tovarlari 

bozorning moddiy-texnika asosi(infrastrukturasi) boʼlib: ulgurji savdo bazalari, 

supermarketlar, dehqon bozorlari, doʼkonlar va barcha chakana savdo-sotiq bilan 

shugʼullanuvchi shahobchalar hisoblanadi. 

Isteʼmol tovarlari bozori – «Hazrati inson» uchun, uning farovon hayotini 

taʼminlash maqsadida tashkil etiladi, shuning uchun ham bosh bozor deyiladi. 

Qolgan hamma bozorlar, ana shu isʼtemol tovarlari bozorining moʼl-koʼlchiligini, 

unda talab va taklif mutanosibligini taʼminlashga qaratilgan asosiy omil 

hisoblanadi[1]. 

Isteʼmol tovarlar bozorini tadqiq etish dastavval aholini mos tovarlarga boʼlgan 

talabini aniqlashda oʼz aksini topadi. Talabni oʼrganish bozor sigʼimini va tarkibini, 

tovar va xizmatlarni ishlab chiqarish va isteʼmol qilish jarayonlarida roʼy berishi 

mumkin boʼlgan oʼzgarishlarni prognoz qilishga yordam beruvchi maʼlumotlarni aks 

ettirishi lozim[2].Isteʼmol tovarlari bozorining sigʼimi – hajmi tuman, shahar, viloyat 

va mamlakat miqyosida chakana tovar aylanish (sotish) koʼrsatkichi bilan aniqlanadi. 

Oʼzbekiston mustaqilligining birinchi kunidan boshlaboq, isteʼmol tovarlari 

bozorini rivojlantirishga, uning chakana sotishni tashkil etishning zamonaviy usullarini 

joriy etish, chakana savdo sohasida yuridik va jismoniy shaxslar uchun teng shart-

sharoitlar yaratish, bozorlarda savdo faoliyatini tartibga solish shuningdek, 

fuqarolarning huquq va manfaatlarini himoya qilish borasida maqsadli strategiyalar 

belgilanmoqda. 

Hozirgi kunga qadar “isteʼmol bozori” toʼgʼrisida universal tushuncha ishlab 

chiqilmagan. Zamonaviy xorij va mahalliy adabiyotlarda “isteʼmol bozori” 

tushunchasi koʼpincha iqtisodiy kategoriya sifatida talqin qilinib [3,4,5], birbirini 

toʼldirib boradi. Аyrim mualliflar “isteʼmol bozori”ini Tovar muomilasiga 

tenglashtirsalar[6,7], boshqalari uni isteʼmol mollarini ishlab chiqarish va sotish  

faoliyatlari jarayonlaridagi munosabatlar sifatida, yana bir guruh olimlar esa ishlab 

chiqarish va ayirboshlashdagi tovar bilan bogʼliq jarayonlardagi iqtisodiy 

aloqalarni[8,9,10] tushunadilar.  

Isteʼmol tovarlar bozorining asosiy subʼektlari hisoblangan chakana savdo 

korxonalari, tovarlarni tashish, ularni saqlashni taʼminlab beruvchi tashkilotlarning 

iqtisodiy jihatdan rivojlanib borish strategiyalarini ishlab chiqish; 

mamlakat hududlaridagi aholi va ularning yuqori darajada differentsiyasini, 

kuchli tabaqalanish, mavjud ijtimoiy vaziyatni saqlab turish va h.k. 

Umuman olganda isteʼmol tovarlari bozorini tartibga solish va takomillashtirish 

orqali tovarlar bozorida sogʼlom raqobat muhitini rivojlantirishga, tadbirkorlik 

subʼektlari faoliyatining samaradorligini oshirishga, ishlab chiqarilayotgan 

mahsulotlarning raqobatbardoshligini taʼminlashga shart-sharoitlar yaratadi. 

Mamlakat iqtisodiy doirasida konʼyunkturani tahlil qilishda bir qator 

makroiqtisodiy koʼrsatkichlar yaʼni, yalpi milliy mahsulot, yalpi milliy daromad, 

sanoat, qishloq xoʼjaligi, investitsiya, transport, tovar muomalasi koʼrsatkichlari - ichki 

va tashqi bozorlarda tovarlar sotilishi hajmi, pul muomalalari, kapital aylanishi va 

baholar dinamikasi, ishsizlik va inflyatsiya darajalari kabilarlarga asoslanadi. 

Makroiqtisodiy koʼrsatkichlar sifatida isteʼmol tovarlari bozori holati, talab va 

taklif, baho, talabning qondirilish darajasi, tovar ishlab chiqarish, uning sotilishi, 

korxonalar koʼpayishi va boshqalar asosida amalga oshiriladi. 

Yuqoridagilarni inobatga olgan holda isteʼmol tovarlari bozorining holatini tahlil 

etish va istiqboldagi oʼzgarishlarini aniqlash masalalari oʼta muhim masala qatorida 

turibdi. 

Isteʼmol tovarlari bozorini rivojlanish darajasini aniqlashda asosan 

makroiqtisodiy koʼrsatkich mamalkatning chakana savdo aylanmasi, aholining 

isteʼmol xarajatlari, isteʼmol tovarlarini ishlab chiqarish hamda isteʼmol narxlari 

indeksi va boshqa bir qator koʼrsatkichlardan foydalaniladi. 

Isteʼmol tovarlari bozori konʼyunkturasiga baho berishda esa asosan isteʼmol 

tovarlariga boʼlgan talab va taklifning oʼzgarish indekslari va ularning shakllanish 

manbalari quyidagi koʼrsatkichlar asosida baholanadi: ichteʼmol tovarlari chakana 

savdo aylanmasi, isteʼmol tovarlari ishlab chiqarish, isteʼmol tovarlari eksporti, 

importi, tovar zaxiralari va ularning aholi jon boshiga nisbatan oʼzgarishlari. 

Fikrimizcha isteʼmol tovarlari bozorining rivojlanish holatiga baxo berishda 

chakana savdo aylanmasi va uning tarkibini tahlil qilish ham eng muhim manbaʼlardan 

biri hisoblanadi. 

Аholi jon boshiga toʼgʼri keladigan chakana savdo tovar aylanmasi uning isteʼmol 

darajasini bildirib, xalqaro statistika hisobotining ham asosiy koʼrsatkichidir. Chunki 

har qanday mamlakat yoki hudud aholisining isteʼmol qobiliyati, yaʼni chakana 

savdodan xarid qilinayotgan tovarlari hajmi va uning assortimenti orqali koʼp 

iqtisodiy-ijtimoiy masalalarga javob topish mumkin. 

Nazariy jihatdan chakana savdo tovar aylanmasi koʼrsatkichida aholining 

qondirilgan talabining hajmi, bozorga chiqarilgan tovarlar, yaʼni taklif va bahosini 

talabga muvofiq kelgan qismini, eng muhimi, ishlab chiqarilgan mahsulotlar ijtimoiy 

mehnat mahsuli sifatida jamiyatda tan olinganligini anglatadi. Shu bilan birga, chakana 

savdo aylanmasi hajmining oʼsib borishi turmush farovonligini bildirsa, uning tarkibiy 

qismida, ayniqsa, nooziq-ovqat hamda uzoq muddat foydalaniluvchi tovarlar 

salmogʼini oshib borishi, ularning turmush tarzidagi ijobiy va madaniy oʼzgarishlarni, 

yaʼni turmushning obod boʼlayotganini ifodalaydi.Respublikada isteʼmol tovarlari 

bozorini rivojlantirishga qaratilgan zaruriy choralar sifatida samarali marketing 

strategiyalarini ishlab chiqish masalasiga yetarlicha eʼtibor qaratilmaganligi salbiy 

tendentsiyalar saqlanishiga olib kelmoqda. Shuningdek, respublikada chakana savdo 

tarmoqlarini jadal rivojlantirish, ularni tartibga solish borasida ham yetrali darajada 

qonunchilik asoslari ishlab chiqilmagan. 

Mamlakatda isteʼmol tovarlari bozorini rivojlantirish, unda samarali marketing 

vositalarini qoʼllash, bozor konʼyunkturasini baholab boruvchi tizimni yoʼlga qoʼyish, 

ichki isteʼmol bozori boʼyicha tadbirkorlik subʼektlariga axborot xizmatlarini 

koʼrsatuvchi yangi xizmat turlarini koʼpaytirish maqsadga muvofiq. 

Tahlillardan maʼlum boʼlmoqdaki, chakana savdo korxonalarining maydon 

jihatidan yiriklashib borishi, isteʼmol tovarlari bozorini rivojlanishining asosiy 

xususiyatlaridan biri hisoblanadi. Chakana savdo korxonalarining yiriklashuvi esa 

aholiga zamonaviy chakana savdo xizmatlari koʼrsatishning asosiy meʼzonidir. Bu 

holatlar viloyatlarda yirik supermarketlarni koʼpaytirish, chakana savdo 

shaxobchalarini tumanlar va qishloqlar boʼyicha taqsimlanishi ijobiy xal etish 

lozimligini keltirib chiqarmoqda. Ushbu holat aholini isteʼmol tovarlari bilan samarali 

taʼminlanish, savdo madaniyatini yanada oshirishga imkon beradi. 

Viloyatlarda savdo obʼektlarini joylashtirishdan tortib, uyushgan savdoda faoliyat 

olib borayotgan tadbirkorlarni qoʼllab-quvvatlash hamda ularga kerakli infratuzilma 

yaratish masalalariga kompleks yondashuvni talab etadi. Bu holat savdoda faoliyat olib 

borayotgan mahalliy tadbirkorlar uyushmalarini tashkil etish va ularni zamonaviy 

asosda marketing boshqaruvini yoʼlga qoʼyish va ushbu uyushmani tadbirkorlar bilan 

mahalliy hokimiyat oʼrtasidagi bogʼlovchi sifatida shakllantirishni talab etadi. 

Umuman olganda isteʼmolchilar huquqlari organlarini joylardagi vakillik idoralarini 

respublikada chakana savdoni tartibga solish orqali isteʼmol tovarlari bozorini 

rivojlantirishga erishish mumkin. 

Respublika hamda viloyatlar miqyosida uyushgan savdoni rivojlantirishga 

qaratilgan maxsus hududiy dasturni ishlab chiqish orqali isteʼmol tovarlari bozorini 

rivojlanishiga erishish lozim. Ushbu dasturda uyushgan savdoga aʼzo boʼlgan 

tadbirkorlarga oʼz faoliyatlarini rivojlantirishlari uchun zarur boʼlgan kompleks chora-

tadbirlar (bank, moliya, soliq, kadastr, lizing va sugʼurta xizmatlari boʼyicha) va 

qoʼshimcha imkoniyatlar yaratilishi maqsadga muvofiqdir. 

